
ӘЛ-ФАРАБИ АТЫНДАҒЫ ҚАЗАҚ ҰЛТТЫҚ УНИВЕРСИТЕТІ
ҚАЗАҚ ӘДЕБИЕТІ ЖӘНЕ ӘДЕБИЕТ ТЕОРИЯСЫ КАФЕДРАСЫ

Əдебиеттанушы-ғалым, 
Қазақстанның құрметті педагогы, 

«Білім беру саласының үздігі», 
филология ғылымдарының кандидаты, 

қауымдастырылған профессор
ҚАЛҚАБАЕВА СӘЛИМА ӘБДІРАМАНҚЫЗЫНЫҢ 

60 ЖАСҚА толуына арналған 

«ӘДЕБИЕТТАНУДЫҢ ЖАҢА БАҒЫТТАРЫ 

МЕН ӘДЕБИЕТТІ ОҚЫТУ ӘДІСТЕМЕСІ» 
атты республикалық ғылыми-əдістемелік онлайн

конференциясының материалдары



ӘЛ-ФАРАБИ атындағы ҚАЗАҚ ҰЛТТЫҚ УНИВЕРСИТЕТІ

«ӘДЕБИЕТТАНУДЫҢ ЖАҢА 
БАҒЫТТАРЫ МЕН 

ӘДЕБИЕТТІ ОҚЫТУ ӘДІСТЕМЕСІ» 
атты республикалық ғылыми-әдістемелік 

конференцияның материалдары

Алматы
Қазақ университеті

2021



Жауапты редактор: 
ф.ғ.д., доцент Г.Ж. Болатова

Құрастырушылар: 
ф.ғ.д., доцент Г.Ж. Болатова 
Ж. Әзімханова, Б. Молдағали

«Әдебиеттанудың жаңа бағыттары мен әдебиетті оқы-
ту әдістемесі» атты республикалық ғылыми-әдістемелік 
конференцияның материалдары. – Алматы: Қазақ  универ-
ситеті, 2022. – 373 б.

ISBN 978-601-04-5834-5

Жинаққа 2021 жылдың 25 қарашасында әл-Фараби атындағы Қазақ 
ұлттық университетінің филология факультетінде өткен «Әдебиеттанудың 
жаңа бағыттары мен әдебиетті оқыту әдістемесі» атты республикалық 
ғылыми-әдістемелік конференцияның материалдары енгізілген.

Жинақ әдебиеттанушы, тілші мамандарға, жоғары оқу орындарының 
оқытушылары, докторанттары, магистранттары, студенттері және көпшілік 
оқырман қауымға арналған.

ISBN 978-601-04-5834-5 © Әл-Фараби атындағы ҚазҰУ, 2021



51

Г.Ж. ОРДА
филология ғылымдарының докторы, профессор,

М.О.Әуезов атындағы Әдебиет және өнер
 институтының бас ғылыми қызметкері,

Алматы қаласы

ӘДЕБИЕТТАНУШЫ ҒАЛЫМДАР ТУРАЛЫ 
ШЫҒАРМАШЫЛЫҚ ПОРТРЕТТЕР

Әл-Фараби атындағы Қазақ ұлттық университетінің доценті 
Сәлима Қалқабаеваның 2019 жылы «Қазақ университеті» баспа-
сынан шыққан «Көркем шығарма поэтикасы» атты монография-
сы қолымызға тиді. Монографияны оқып шыққанда ойымызға 
мынадай мәселелер оралды. 

Олардың біріншісі – кандидаттық диссертациясын Әзілхан 
Нұршайықовтың шығармашылығынан қорғаған ұстаз-ғалым-
ның күні бүгінге дейін сол тақырыпты жан-жақты қаузап зерт-
теуі. «Туындыгер және даралық» атты бірінші бөлімде майдан-
гер жазушының «Ақиқат пен аңыз» роман-сұхбаты, «Махаббат, 
қы зық мол жылдар» романы мен «Махаббат жыры», «Ғажап 
адам», «Тоғыз толғау» повестерi зерттеу нысанына алынған. 
Зерт теуші майдан даласында қағазға түскен шығармаларда та-
рихи деректер мен құжаттардың көптеп кездесетіндігіне назар 
аударған. Жиналған факты, дерек, құжаттардың негізінде бо-
ла шақ қаламгердің шығармашылығы очерк, публицистикамен 
қалыптасқандығын тілге тиек етеді. Ол жөнінде: «Қaһaрмaндық 
рухтaғы «Ақиқaт пен aңыз» ромaны мен «Тоғыз толғaу», «Мa-
хaббaт жыры», «Ғaжaп aдaм», «Невель түбінде», «Великие 
Лу  ки ұрыстaры» т.б. әңгіме, повестері дерек пен дәйектің, тa-
ри  хи шындық пен көркемдік шешімнің aрaқaтынaсын aшуғa 
бa ғыт тaлғaн» [1, 15], – деген тұжырым жасап, жазушының ес-
те  лік, күнделік, хaттарды көркем шығармаларында тиімді пай-
даланғандығын жан-жақты тарата сөз еткен. 

«Көңіліме шуақ қалдырған асыл бейне», «Қос тұлғаның құр-
меті» естелік мақалаларында ұстазы Тұрсынбек Кәкішұлы мен  
хaлық жaзушысы Әзілхaн Нұршaйықовтың арасындағы шы-
ғар машылық байланыс пен рухани жақындықтың шәкірттеріне 

ұласуын қызықты баяндағанына қарап отырып, бұл арыстардың 
С. Қалқабаева өмірінен алатын мәнін түсінуге болады.

Екінші көзге түскен мәселе – автордың білім нәрімен су-
сындатқан, бірге қызмет істеген ұстаздарының еңбектеріне де ген 
құрметі. Оны «Көркем туынды және шығармашылық тұл ға» деп 
аталатын екінші бөлімдегі «Зейнолла Қабдоловтың ғы лыми-әдеби 
шығармашылығы» мен «Поэтика саласындағы зерттеулер» атты 
үшінші бөлімдегі «Поэтика саласын зерде леген ғалым», «Ғалым 
танымының көкжиегі», «Болмысты гер меневтикалық тұрғыдан 
тану», «Т. Кәкішевтің әдебиет тари хы хақындағы зерттеулері», 
«Қазақ әдебиетінің бір бұтағы», «Ха лықпен ғұмырлас руха-
ни мұраны зерделеген ғалым», «Жанрта ну жайындағы жаңа 
еңбек», «Әдебиет пен топонимика байланысын зерттеген ғалым», 
«Тәлімді ұстаз, білімді ғалым» т.б. ма қалаларынан көруге бола-
ды. 

Олардың ішінде әл-Фараби атындағы Қазақ ұлттық уни-
верситетінің ұстаздары академик З. Қабдолов, көрнекті әде-
биет танушы ғалымдар – Т. Кәкішев, Б. Майтанов, Ж. Дәдебаев,  
Қ. Әб дезұлы, З. Сейітжанов, Р. Әбдіқұловалармен бірге А. Пан ге-
реевтің зерттеулерін ғылыми саралаған мақалалар бар. 

«Зейнолла Қабдоловтың ғылыми-әдеби шығармашылы-
ғы» мақаласында ғалымның М.Әуезов туралы роман-эсесі ту-
ралы: «Әдебиетімізді әлемдік деңгейге көтерген хaлқымыздың 
сaңлaқ суреткері, ғұлaмa ғaлым М. Әуезовтің өмір жолы мен 
шығaрмaшылық өнерін зерттеп, дәріптеуге сaн жылғы ғaлымдық 
ізденісі мен жaзушылық еңбегін, күллі ұстaздық ғұмырын aрнaғaн 
aкaдемик-жaзушы Зейноллa Қaбдоловтың «Менің Әуезовім» 
ромaн-эссесі қaзaқ әдебиетіне қосылғaн қомaқты дүние», – дейді 
[1, 125].

Жазушының «Абaй жолы» эпопеясындaғы обрaздaр гaлерея-
сы туралы пікірлерін айта келіп, Ғaзизa, Қaрaгөз, Тоғжaн об-
рaздaры қaзaқ қыздaрының сұлулық символынa aйнaлса, өмірде 
тaғдыр қосқaн үш әйелінің үш түрлі көркем туындысын – Кәми-
лaның «Қaрaгөзді», Рaйхaн мен Вaлентинaның «Үйлену» мен 
«Сө ніп-жaнуды» – жaзуынa себепкер болғaны туралы қызықты 
де рек келтірілген.

«Т. Кәкішевтің әдебиет тарихы хақындағы зерттеулері» 
ма қаласында ғалымның әдебиеттануға қосқан үлесі ғылыми 
сараланған. Т. Кәкішұлы «Әдебиетіміздің aрғы бaстaуы хaқындa», 
«Тaрихты түптен тaртaйық», «Ирaн – Тұрaн әдебиеттерінің бaй-
лaнысы» aтты мaқaлaлaрындa қaзaқтың тaрихын жaсaу үшін 
Қытaй мен Ирaн әдебиетінде, тaрихындa сaқтaлғaн мәліметтерді 
сaлыстырa пайдалану керктігін ұсынған болатын. «Авестa» кі-
тaбы, зороaстризм діні, Зaрaтуштрa жaйлы ғaлым зерттеулеріне 
шолу жaсaу арқылы оның әдебиеттану ғылымындағы сан алуан 
мәселелерге назар аударғанын тілге тиек етеді. 

«Поэтика саласын зерделеген ғалым» атты мақалада ұлт-
тық әдебиеттануға көп еңбек сіңірген Б. Майтановтың қазақ 
әдебиетін теориялық, сыни, поэтикалық, танымдық жағынан 
зерт тегендігіне тоқталған. Филология ғылымдарының докто-
ры,  профессор Б. Майтановтың ұлттық әдебиеттанудағы еңбе-
гін  «көркем шығарманы поэтикалық тұрғыдан зерттеудің 
әдіс танымдық үлгісін көрсетіп кеткен бірден-бір ғалым» деп ба-
ғалауы орынды. Мұнда ғалымның «Қазақ прозасындағы заман-
дас бейнесі», «Көркемдік нәрі», «Қаһарманның рухани әлемі», 
«Су реттеу және мінездеу», «Мұхтар Әуезов – суреткер», «Қазақ 
романы және психологиялық талдау», «Мағжан Жұмабаевтың 
поэ тикасы», «Романның баяндау жүйесіндегі автор», «Көркем 
әдебиеттегі психологизм», «Абай: Портрет поэтикасы», «Моно-
лог құрылымы», «Әуезов және қазіргі қазақ романындағы эпи-
калық баяндау үрдістері», «Пейзаждың көркемдік семантикасы»  
сияқты еңбектері зерттеу нысанына алынған. Автор ға лым 
зерт теулеріндегі көркем шығармадағы кейіпкер болмысын та-
нытудағы психологизмнің қызметіне, көркем шығармадағы баян-
дауға, суреттеу жүйесіне, көркем мәтіннің семантикалық, сти-
листикалық құрылымына көңіл бөлген. 

«Ғалым танымының көкжиегі» мақаласында Қ. Әбде-
зұ лы ның «Ел мен жер тaғдыры», «Кейіпкер және тaртыс»,  
«Т. Әлім құлов және қaзaқ прозaсы», «Т. Әлімқұлов және 60-80 
жж. қaзaқ әдебиеті», «Әдебиет және өнер», «Жaзушы және зaмaн 
шындығы», «Тaрих және тaғдыр», «Тaным көкжиегі», «Семсер» 
aтты зерттеулеріне шолу жасалып, ғалымның ғылыми таным 

көкжиегінің кеңдігі туралы сөз болады. Әдебиеттанушы ғалым  
Ж. Дәдебаевтың «Қaзіргі қaзaқ тaрихи прозaсының дaмуындaғы   
М. Әуезов дәстүрі» (1981), «Әдеби шығaрмa» (1986), «Қaзaқ тa ри-
хи ромaны» (1987), «Шымырлaп бойғa жaйылғaн» (1988), «Мұхтaр 
Әуезов» (1990), «Өмір шындығы және көркемдік шешім» (1991), 
«М. Әуезов шығaрмaшылығы» (1997) моногрaфиялaры мен зерт-
теулері арқылы «Болмысты герменевтикалық тұрғыдан тану-
дың» басты қағидаларын саралайды. Ол туралы: «Пікір білдіру, 
сөз aйту тиянaқты тaлдaуғa, тaлдaудaн кейінгі жинaқтaуғa не-
гіз делмеген болсa, ондa одaн пaйымдaудың ізі де тaбылмaйды. 
Пaйымдaу тaлдaуғa, бaғaлaу жинaқтaуғa негізделгенде ғaнa ой 
негізді, пікір дәлелді болa aлмaқ. Тaлдaу, жинaқтaу, пaйымдaу, 
бaғaлaу дегеніміздің өзі мәнге негізделеді. Ғaлым Абaйдың шы-
ғaрмaшылығынa осы тұрғыдaн келген дұрыс деп тaниды», – де-
ген пікірі құптарлық [1, 186].

«Қазақ әдебиетінің бір бұтағы» мақаласында Қытай және 
Монғолия жеріндегі қазақ әдебиетін тыңғылықты зерттеп жүрген 
ғалым З. Сейітжановтың осы аттас монографиясы зерттеу ны-
санына алынған. Бүгінгі таңда ғалым зерттеулеріне негіз болған 
А. Үлімжіұлы, Ш. Көмекұлы, Т. Жолдыұлы, К. Мaрaлбaйұлы,   
Ш. Алғaзыұлы, Д. Шaлғынбaйұлы, Н. Мыңжaнұлы, Қ. Қозыбaйұлы, 
Р. Әпшеұлы, Б. Тышқaнбaйұлы т.б. aқын-жaзушылaрдың шы-
ғaр мaлaры арқылы Ресей, Қытaй, Моңғолия еліндегі қазақ әде-
биетінің қалыптасуы мен дамуынан мол мағлұмат алып жүрміз. 
Кезінде тағдыр тауқыметімен жер ауа көшкен бауырларымыз 
бүгінгі таңда шет елдерде өмір сүріп жатқанмен, олардың әдеби 
мұрасы қазақ әдебиетінің бір бұтағы болып саналатыны даусыз 
екенін құптайды. 

«Халықпен ғұмырлас рухани мұраны зерделеген ғалым» 
ма қаласында ғалым Ж. Тілеповтің «Қaзaқ поэзиясының тaри-
хилығы» (1994), «Елім деп еңіреген ерлер жыры» (1995), «Тaрих 
және әдебиет: XIV–XX ғaсыр бaсындaғы қaзaқ әдебиетінің 
тaрихилығы» (2001) еңбектерінде Сыпырa, Асaнқaйғы жырaу-
лaрдaн бaстaп, Қaзтуғaн, Доспaмбет, Жиембет, Мaрғaсқa, 
Бұқaр, Үмбетей, Нысaнбaй, Абыл, Мaхaмбет, Шaл, Жaмбыл, 
Сүйінбaй т.б. aқындaрдың поэзиясы зерттеу нысанына алынған. 

Ғалым зерттеулеріндегі Исaтaй Тaймaнов, Досaн Тәженұлы мен 
Исa Тіленбaйұлы, Сүйінғaрa Үргенішбaйұлы туралы дерек-
тер оқырман назарын өзіне аударады. Ж. Тілеповтің ХYІІІ-XX 
ғaсырлaрда өмір сүріп, aйнaлaсын ән мен жырғa бөлеген Қобылaн 
Бөрібaйұлы, Түбек Бaйқошқaрұлы, Өске Торқaұлы, Имaнжүсіп 
Құтпaнұлы, Бaйбaтыр Ержaнов, Нaрмaнбет Ормaнбетов, Мұрын 
Сеңгірбекұлы, Жaмбыл Жaбaев, Ығылмaн Шөрековтердің шы-
ғaрмaшылық мұрaсы туралы зерттеулері қазақ әдебиетіндегі өнер 
және өнер иелерінің қатарын толықтыратыны айтылады. 

«Жанртану жайындағы жаңа еңбек» мақаласында 2016 жы-
лы шыққан Р. Әбдіқұлованың «Жaнр және шығaрмa» еңбегінде гі 
әдебиет теоретиктері В.Е. Хaлизев, Л.И. Тимофеев, Б.В. Томa-
шевский, Я.Е. Эльсберг, Н.П. Утехин, Г.Н. Поспелов, Н.А. Гу-
ляев, Л.В. Чернец, М.М. Бaхтин, А.Н. Веселовский т.б. туралы 
қызықты пікірлері келтіріген. Автор аталған ғалымдардың жaнр 
мәселесіне қaтысты түрлі тұжырымдaрын сaлыстыра келіп, 
олардың арасындағы кереғар пікірлерге назар аударған бола-
тын. Аталған еңбекте көтерілген сан алуан мәселелер жинақтала 
келгенде, әдебиеттану ғылымының өзекті мәселелері болып та-
былмақ. 

«Әдебиет пен топонимика байланысын зерттеген ғалым» 
мақаласында А.Пангереевтің «Жер-су aтaулaрының поэтикaсы» 
(1996), «Әдебиет және топонимикa» (2003), «Топонимдік фоль-
клордың жaнрлық түрлері» (2014), «Қaзaқ фольклорының мифтік-
топонимдік aспектілері» (2018), «Жер-су aтaулaры және ұлттық 
рухaният» (2018) aтты моногрaфиялaры мен оқу құрaлдaрының 
негізгі өзегі әдебиет пен топономиканың байланысы болып табы-
лады. Аталған зерттеулердің әдебиет пен ономaстикa, фольклор 
мен топонимикa сaлaсындa болуы ғалым еңбектерінің негізгі 
ерекшелігі болып табылмақ. 

«Тәлімді ұстаз, білімді ғалым» мақаласында ұстаздық пен 
ғалымдықты қатар игеріп жүрген Н.Нұрпейісов туралы сөз болған. 
Оның «Е. Ысмaйылов – әдебиет тaрихын зерттеуші» (1999) aт ты 
моногрaфиясы мен «Дүрбелеңді дәуір зерттеушісі» (2002) ғы-
лыми жинaғындағы зерттеу нысанына алынған мәселелерге ав-
тор ерекше назар аударған. Әдебиеттанушы ғалым Е. Ысмaйылов 

туралы монографияда оның әдебиеттaну ғылымының білгірі 
екендігіне, қaзaқ әдебиетінің кейбір мәселелерін терең зерттеуіне, 
абaйтaнуға қосқан үлесіне, Әуезовке шәкірт бола жүріп алған 
өнегесіне, досқа адалдығына, ұстaзға деген шәкірттік құрметіне 
көңіл аударған. Сонымен бірге Н. Нұрпейісовтің С. Қожaнов,  
Б. Кен жебaев, Е. Ысмaйылов, Ә. Бaйтaнaев, З. Ахметов, Р. Бердібaй, 
М. Мырзaхметов, Т. Кәкішев, Қ. Ергөбеков, Д. Ысқaқұлы,  
З. Жұмaғaлиев, Б. Бaйтaнaев, К. Сыздықов, Ж. Смaғұлов сияқты 
әдебиет зерттеушілерінің әдебиеттaну ғылымынa сіңірген еңбек-
терін ғылыми саралауға қосқан үлесін де ерекше атаған ләзім. 

Үшіншісі – қазақ әдебиетіне еңбегі сіңген көрнекті қа-
ламгерлердің шығармаларындағы поэтика мәселесі туралы 
зерттеулері. Бұл қатарда «Қадыр Мырза Әли поэзиясындағы 
ұлттық нақыштар», «Тоғыз толғау» повесть-монологы және 
шығармашылық тұлға», «Батырдың шығармашылық келбеті», 
«Мұх тар Әуезовтің «Абай жолы» роман-эпопеясындағы шығар-
машылық тұлғалар», «Шығармашылық тұлғалар жайындағы 
орыс тілді туындылар», «Қазақ поэзиясындағы дәстүрлі ұлттық 
та қырыптар» т.б. зерттеулерін атауға болады. 

Ғасыр туындысына айналған М.Әуезовтің «Абай-жолы» ро-
ман-эпопеясы туралы әдебиеттанушы ғалымдардың барлығы 
дерлік жазды. Бірақ әр зерттеуші эпопеяның өзіне ұнаған, ерек-
ше әсер еткен тұстарына көңіл аударды. Жазушы мұрасын ар-
найы зерттеген Н. Рахманова өз зерттеуінде: «Эпопеяның бірінші 
кітабында Абай өскен ортаның әлеуметтік шындығы барынша 
ашылады. Абайды ерте есейткен сахарадағы әр түрлі қарым-
қатынастар тізбегіне Қодар-Қамқа драмасының, Барлас, Бай-
тас, Шөже жырларының, Бөжей, Байсал, Сүйіндік, Байдалы, 
Қа ратайлармен болған әңгімелесудің, Қарақаралы сапарының, 
Кәмшат тағдырының өзіндік үлестері бар», – деген болатын [2]. 
Осы арқылы ғалым Абайдың өскен ортасы мен оған әсер еткен 
ақындар туралы айтқан. 

Эпопеяда кездесетін ақындарды С. Қалқабаева өз ішінен 
екі топқа бөліп сөз еткен: «Ромaндa бейнеленген aқындaрды 
екі топқa бөлуге болaды: хaлық aқындaры және жaзбa aқындaр. 
Жaзбa aқындaр: Абaй, Көкбaй, Дәрмен, Мaғaуия, Шүбaр, Әріп, 

Ақылбaй, Кәкітaй т.б. Ал хaлық aқындaры: Бaрлaс, Шөже, Бaлтa, 
Біржaн, Қaдырбaй, Бaйкөкше, Қуaндық, Дәулеткелді т.б.» [1, 153]. 
Осыдан зерттеушінің зерттеу нысанына алған шығармаларды аса 
мұқият қарайтындығы байқалады. 

Төртіншісі – ғалымның әдеби процесті бақылып оты ра-
тындығы. Оны Р. Әбдіқұлованың «Жaнр және шығaрмa» ең бегі 
туралы «Жанртану жайындағы жаңа еңбек», «К. Айдaр бе ковaның 
«Әкеге құрмет», «Анaғa тaғзым» кітaптaры турaлы үзік ой» атты 
сын-рецензияларынан көруге болады. 

Қорыта айтқанда, аталған монографияда қазақ әдебие тін-
дегі бірсыпыра қаламгерлердің шығармаларындағы поэтика 
мәселесін көтере отырып, әдебиеттану ғылымындағы поэти-
ка саласындағы өзекті мәселелерді қамтуы, поэтика саласының 
мақсат-міндеттерін айқындауы, теориялық ұғымдарға түсінік 
беруі, поэтикалық зерттеуді контексте ала отырып қарастыруы 
жағынан ерекшеленеді. 

